
KVEN NASÖGUSAFN 
ÍSLANDS

Nefndasvið Alþingis 
Austurstræti 8-10 
150 Reykjavík

Reykjavík, 20. mars 2019

Efni: Umsögn Kvennasögusafns íslands um tillögu til þingsályktunar um breytingu á þingsályktun um 
Jafnréttissjóð íslands, nr. 13/144. Þingskjal 959, 570. mál, 149. löggjafarþing.

Breytingin gerir ráð fyrir því að málefnasviðum sjóðsins verði fjölgað úr sex í tíu, án þess að fjármagn í 
sjóðinn verði aukið. í upphaflegri þingsályktunartillögu um Jafnréttissjóð, frá 144. þingi, eru verkefni 
sem sjóðurinn styrkir skilgreind með rýmri hætt en viðbótartillögurnar sem nú eru uppi. Því er 
Kvennasögusafn íslands mótfallið því að bæta fjórum nýjum verkefnum við þennan sjóð.

Kvennasögusafn íslands leggur í stað þess til að sameina nýju stafliðina d. og g. og gera úr honum einn 
staflið sem væri bætt við núverandi stafliði. Einnig leggur Kvennasögusafn til að breyta orðalagi í 
núverandi staflið d. svo hann geti innifalið tillögur í nýjum stafliðum e. og f. þar sem þessi þrjú verkefni 
eru nátengd. Þannig verði tryggt að verkefni tengd þessum málaflokki geti fengið styrkveitingu úr 
sjóðnum en ekki þarf að fjölga stafliðum um nema einn. Það myndi ekki að setja núverandi áherslumál 
sjóðsins jafn mikið úr skorðum, og ef stafliðum yrði fjölgað um fjóra, eins og lagt er til í 
þingsályktunartillögunni. Hins vegar bendir þessi þverpólitíska tillaga um að fjölga málefnasviðum 
sjóðsins á svo ítarlegan og nákvæman hátt til þess að þörf sé á sérsjóð tileinkaðan þessum málefnum. 
Væri það farsælli lausn en að raska tilhögun Jafnréttissjóðs íslands.

Jafnréttissjóður íslands hefur verið ómetanlegur starfi í þágu kynjajafnréttis undanfarin ár. 
Kvennasögusafn íslands hvetur til þess að sjóðurinn verði starfræktur áfram eftir árið 2020.

Kvennasögusafn íslands fagnar auknu gagnsæi í skipun stjórnar sjóðsins og setur sig ekki á móti því að 
varsla sjóðsins og dagleg umsýsla hans verði hjá Rannís.

